
Ataatsimiititaliap
Atuarfik pillugu Inatsisartut inatsisissaattut siunnersuut.

Pillugu
ISUMALIUTISSIISSUTAA

Siunnersuutip aappassaanneernegarnerani sagqummiunnegartoq

Ataatsimiititaliaq suliagarnermi ukuninnga inuttagarpoq:

Hans Aronsen, (I1A), Siulittaasoq

Jorgen-Ole Nyboe Nielsen, (D), Siulittaasup tullia
Harald Bianco, (1A

Ruth Heilmann, (S)

Alega Hammond, (S)

Ullog 2. Oktober 2012 siunnersuutip siullermeerneqareernerata kingorna ataatsimiititaliamit
misissornegarpog.

Siunnersuutip imarisaa siunertaalu
Siunnersuut ilinniartitsinermut  periusissaq  pillugu  Naalakkersuisut nassuiaataannit,

Akileraartarnermut Atugarissaarnermullu Suleqatigiissitap isumaliutissiissutaanik,
Inerisaaviup meeqqgat atuarfiannik aaqqissuusseqginneq pillugu  2010-mi  piffissap
gitegqunnerani  nalilersuineranit aamma nunap immikkoortuani ineriartortitsinissamut
periusissaq  pillugu  Naalakkersuisut  nassuiaataannik  aallaavegarpog.  Siunnersuut
taamaalilluni  pingaartumik aalajangersakkanik arlalinnik  nassuiaatini  taanegartuni

inassutegaatit tunngavigalugit suliarinegartunik imagarpoq.

Inatsimmut atuuttumut sanilliullugu inatsisissatut siunnersuut arlalitsigut pingaarutilinnik
allannguutissagarpog. Assersuutigalugu atuarfiit pisussaaffilerneqassapput ukiut tamaasa
pitsaassutsimut, nalunaarusiornissamut, ilinniartitsinermut pisussaaffiliinissamut,

ilinniartitsinermi inuussutissarsiornermilu siunnersuisarnermik erseqqissaasarnernik, atuartut

allattorsimaffiinut allattuinissamut pisussaaffiliinernik, pitsaassutsit uuttortarnissaannut
pisussaaffiliinermik aamma inuttut kingornussanik eqqumaffiginninnissamut  Kiisalu

atuarfimmi pisortat akisussaaffiinik erseqqissaanermik.

Ilaatigut siunnersuut imagarpoq, aaqgissuussaanermi nalegqussaanernik siunertarinegarluni
meeqqgat atuarfiani atuartut qitiutillugit nukissanik atorluaanerunermik.  Siunnersuummi
pingaarnertut inissisimavoq suliassanik akisussaaffinnillu agguaaneq, ilaatigut atuarfimmi
aqutsisut perorsaanermi piginnaasaat pisinaatitaaffiilu pillugit, kisiannili aamma meeqqganut

inuusuttunullu akisussaassunegarnermik isumagartunik.

Siunnersuummi aallaggaammut gitiutinnegarpoq meeqgat atuarfianni pitsaassutsip
gaffassarnegarnissaanik aammalu inuusuttut amerlarnerit meeqqat atuarfiannit aninermi

ilinniagalersinnaanerannik siunertagartumik.

Inatsisartunik siunnersuutip siullermeerneqgarnera
Inuit Ataqatigiit
Inuit Atagatigiit siunnersuut tunngaviatigut isumagatigaat. Inuit Ataqatigiit isumagarput

atuarfinni aqutsisut nunagarfinni atuarfiit suleqgatigalugut suliassamik kivitseqataassasut
taamaalillutillu  maannamiit pitsaanerusumik angusagarlutik. Nunagarfinni  atuartuni
angajullerni atuartut illogarfinni atuartut angerlarsimaffiiinut ingerlagginnerminni tunngasut

atugassaallu naammaginartumik inissisimasariagartut.

Inuit Ataqgatigiit tunngaviatigut isumagaat, kommunit nammineq uuttuutit inernerinik
nakkutilliinermi,  suliassaq  kivisinnaagaat, aamma  pitsaasumik inissisimanersoq
nakkutigisinnaallugu. Taamaattumik Inuit Atagatigiit naammagisimaarpaat atuartitsissutini

aalajangersimasumik tunngaveqgarnissaannik inatsisissatut siunnersuut siunertagarmat.

Inuit Atagatigiit isumagarput, Naalakkersuisut alimmasissunit atuartitsineq ukiuni arlalinni
eqgartornegarsimasoq nunagarfinni atuartunut iluaqutissanngorlugu aallartittariagaraat,
pingaartumik atuartitsissutinut, allamiut ogaasiinut, kisitsinermut nunalerinermullu

tunngatillugu.

Inuit Atagatigiit isumagarluinnarput, ilinniartitsisunik angalasunik aaqgissuussineq piffinni

ogartussat sulegatigalugit ineriartortinnegarsinnaasog.

Inuit  Atagatigiit isumagarput Inerisaavik meeqgat atuarfiani  siunertarineqgartut
ineriartortinnissaannut  atatillugu  gitiusumik inissisimasoq. Inerisaavik  gitiusutut
inissisimavoq, taamaattumillu ataatsimut isigalugu meeqqat atuarfiani siunertarinegartunut

tunngavissatut ineriartorteqqginneqartariagarluni.

Naggataatigut Inuit Atagatigiit isumagarput, Naalakkersuisut atuarfimmi siulersuisut
suliaannik ataavartumik nukittorsaasariagartut piginnaasat gaffassarlugit
pikkorissartitsisarneq aqqutigalugu.

Siumut

Siumut isumagarput, inatsisissatut siunnersuummi piumasagaatit pissusissamisuunngitsut
aammalu  suliassagareeqgisunut  suliakkeeqqgillutik.  Kiisalu ~ Siumut  isumagarpoq
Naalakkersuisut suliassamik aningaasatigut kingunnissaritinnegartut qulakkeeqgaarnagit

aallartitaannut kommunit misissornegaratik nukissagaratillu akissaganngitsut.

Teknologip pitsanngorsartuarnissaa aammalu atuarfegarfinni  tamani naligiinnerusumik
atuutsinnegarnissaa  ineriartortinnegarnissaataalu  Inerisaavimmit  malittarinegarnissaa
Siumumit pisariagartutut isumagarfigaat. Ullumikkumullu teknologimik atuarfimmi atuinermi
Killiffiusup naliliiviginegarnissaa pisariagarpoq atuartut ganog atuisuutiginerat aamma

atuartitsinermut tunngatillugu atuinerup ilisimalluarnissaa pisariagarmat.

Siumumit  Naalakkersuisut ~ kaammattornegarput  Inatsisissap  suliarinerani  IMAK
sulegatiginegaqqullugu, tassami IMAK-mit ogaatiginegarmat kattuffik mininnegarsimasoq

suliamilu soqutiginngitsuusarneqarluni.

Siumut ilanngullugu isumagarpoq kommunit, tassungalu atatillugu atuarfinni siulersuisut

atuarfinni pitsaassutsinik qulakkeerinninniarnerminni sulinissamut kiffaanngissusegassasut.

Siumut isumagarpog immikkut ittumik ilinniartitsinermut ilinniarnerat nalegqussarlugu
eqquteqginneqgartariagartoq. llanngullugulu Siumut isumagarpoq, ilinniartitsisut tikisitat
tamarmik meeqqat atuarfiani inatsisit pillugit pikkorissartinneqartarneqgartassasut, sulillutik

aallartilluannginnerminni sapinngisamik pitsaasumik ilisimasagalersimanissaat anguniarlugu,

atuarfimmi pissutsinut malitassanullu piukkunnarsareerniassamata.

Demokraatit
Demokraatit isumagarput inatsisissatut siunnersuummi tunngavigineqgartoq ilinniartitaanik

pillugu suleriusissaq, tassani pingaarnerutinnegarluni meeqgat atuarfiani maannaannaq
unittartut  ilinniakkanik  ingerlateqqgilersinnaaneranut  siunertag. Naalakkersuisut
pilersaarutigaat ukioqg 2025-mi inuusuttut 70%-tiisa inuussutissarsiummik
piginnaasagalissutaasumillu ilinniagagalersimanissaat. Taamaalilluni meeqgat atuarfiat
inuusuttut aporfeganngitsumik ilinniakkanik ingerlatseqgissinnaalernissaannut

atagatigiissaaregataassalluni.

Demokraatit nuannaarutigaat, Naalakkesuisut siunnersuutaat aqqutigalugu suliniutinik
nutaanik piginnaasallu gaffasinnerulernissaannik siunertagartumik inatsisit pioreersut

nutarterneqassammata.

Demokraterne isumagarput nunagarfinni atuartitsinermi  alimmasissumik atuartitsineq
pingaarnernut toggammaviusariagartoq, taakkumi aqqutigalugit atuartut ilikkagassanik
pissarsisinnaammata  peqgatigalugulu  qarasaasiakkut  atortorissaarutinik  atuinissanut
piginnaasagalersarmata. Taakkua saniatigut Demokraatit isumagarput atuartut tamarmik
angallattakkanik garasaasianik allattaavinnik angallattakkanik tabletilluunniit

tuninegarnerisisut ajornartorsiut iluarsinegarsinnaasoq.

Alimmasissumik atuartitsinermi  misileraanermi ilisimalikkat inerniliusallu taassuma
atuutsinneqalernerani  ilanngunneqarsinnaapput. Demokraatit isumagarput, TELE-mit
iluanaarutinik Namminersorlutik Ogartussanut tunniuttakkanik immikkoortitsinermi meeqqat

atuarfiani alimmasissumik atuartitsinermut akilernegarsinnaasut.

Demokraatit isumagarput 100%-timik Namminersorlutik Ogartussanit akilersornegartumik
atuarfimmi  atuartunut tamanut nerisarneq ullaakkorsiorneq ullup geqgqgasiornerlu

negeroorutiginegarsinnaasariagartoq.

Naggataatigut Demokraatinit tapersersornegassaaq ilinniartitsisut ilnniaggissinnaanermut
ilinniakkanillu ingerlatsegqgissinnaanermut kissaategarnerat, soorlu tamanna ukiualuit matuma
siorngatigut IMAK-mit misissuinerup takutikkaa. Taamatut iliornermi ilinniartitsisut
piginnaasaannik gaffassaasogarsinnaavoq, taakkualu aqqutigalugit atuartut piginnaasaaannik

gaffasinnerusunngortitsisogarsinnaalluni.

Atassut
Atassut isumagarpoq inatsisissatut siunnersuutip suliarinegarneranut atatillugu ilinniartitsisut

kattuffiat IMAK ilaatinneqartariagartoq, taakkuummatami misilittakkanik ilisimasanillu

pissutsinut tunngatillugu ilisimasagartuummata.

Atassut isumagarpoq ilinniartitsisut atuartitsinermik suliamik saniatigut suliassagarpallaartut

taamaalillutillu atuartunut ataasiakkaanut piffissamik annaasaqgartarlutik.

Atassut-ip  ilanngullugu eggaavaa ilinniartitsisut gangatut ilinniartitsisussaannartut
atornegarunnaarsimanerat  tunngavigalugu, inuiagatigiit maanna  ajornartorsiutaat
aallaavigalugit atuartut nalaattagaat allaavigalugit suliagalersimanerat pissutigalugu,

atuarfinni nalegqusaanerit ilusilersornegassasut.

Ilanngullugu Atassut isumagarpoqg, inuiagatigiit ineriartorneranut malinnaassagunik meeqqat

atuarfiani ilinniartitsisut ilinniaqginissaannut negeroorfiginegartarnissaat.

ATASSUT-ip inatsisissamut siunnersuut tunngaviatigut akuerinngilaat.

Kattussegatigiit Partiiat
Kattusseqatigiit partiiat meeqgqat atuarfiat pillugu makkuninnga ogaaseqaatissagarput.

1. Atuarnerup 10 klassimut unittarnerata nalilersuiffiginegaqginnissaa 11 klasse-p
atuutileqgissinnaanera, tassani isumagaratta siullertut, meeqgat atuarfianni
soraarummeernermi ilikkakkat naammaginanngimmata, aammalu piareersarfik
isumalluutitut atornegannginnissaa Kattusseqatigiit Partiianiit pingaartikkatsigu,
aamma meeqqat 10 klasse-mi atuarfimmiit soraarummeerluni anisarneranut atatillugu

perorsarsimassuseq eqgarsaatigalugu inerisimanngippallaarsoraagut.

2: Tiiminik aammalu fag-inik agguaasarneq kommuuninit ataasiakkaaniit nunarput
tamaat  isigalugu  ataatsimoortumik  assigiimmillu  agguaassisarneq
egqunneqartariagartoq  isumagarpugut,  tassami  nunatsinni ilinniarfiit
ingerlaqqiffiusut piumasagaataat tamarmik assigiipput, meeqgallu sumi
najugagarneq aallaavigalugu ilinniagassaasa assigiinngisitaarneri

Kattusseqatigiit Partiianiit isumagarpugut iluarsisariagartut.

3: Meeqgat  atuarfianni  tarnip  pissusaanut  tunngaviusumik  psykologi
atuartitsissutigineqartarlersinnaanera, tassami ilisimasatta ilagivaat
ilinniartitsisut  allaat inulernermut  tunngassutegartunik  suliagartarnerat

pisariagartartoq nalunnginnatsigu.

4: Klassit ataatsimoortillugit iluarsinegarsimanerat Kattusseqatigiit Partiianiit assut
eqgarsarnartogartipparput, tassami meeqqgat amerlasuutigut atuarnermik
pimoorusserusuttut Killilersornegarlutillu ajogusersornegarsinnaanerat

minnerpaaffissaaniitinnegartariagartoq Kattusseqatigiit Partiianiit isumagaratta.

Tusarniaanermi akissutegaatit
Piffissami 5. Junimiit 10. Juli tikillugu siunnersuut suliamut attuumassutegartunut

tusarniutiginegarsimavoq.  Katillugit 30-it  tusarniummik nassiussiffiginegarsimapput,
taakkunannga 17-nit akissuteqarsimallutik.

Ataatsimut isigalugu ataatsimiititaliag isumagarpogq kommuninit, KANUKOKA-mit kiisalu
IMAK-mit kukkunerit amigaatillu tikkuarnegarsimasut Naalakkersuisunit
ilanngunneqarsimasut.  Kisiannili tusarniaanermi akissutit ilagarput, akissarsiat pillugit
isumagatigiinniartarnermut  tunngasunik, tassani IMAK  pineqarluni  isumagarami
Naalakkesuisunit inatsisissatut ~ siunnersuut aqgqutigalugu naalakkersuisut  nutaanik
ikkussinermi pasinapiluttunngortitsisuusut. Taassumalu saniatigut IMAK-imit Naalakkesuisut
ginnuiginegarput meeqgat atuarfiat pillugu inatsisissatut siunnersuummik suliagarneq
unitseqqullugu.  Naalakkersuisut  akissutegarnerminni  nalunaarutigaat  akissarsianut
isumaqatigiissuteqarsimaneq inatsisissatut  siunnersuummik nutaamik  suliagarnermi
tunngatillugu pineganemagsitsog.

IMAK erseqgissaatigaa, inerniliussatut allakkani meeqqat atuarfiani aqutsisunut tunngatillugu

taakkunannga misissuisussanik sulegatigiissitaliortogassasoq. Tamatumunnga

Naalakkersuisut akissutegarput, inatsisissatut siunnersuut suleqatigiissitanut pinegartunut

atuumassuteganngimmat akorngusersuinaniluunniit.

Nalaakkersuisut inatsisissatut siunnersuutaat Inerisaaviup 2010-mi piffissap giteqqunnerani
misissuinermik aamma ilinniartitaaneq pillugu suleriusissamik tunngaveqarpoq. Taakkualu
saniatigut akileraartarnermut atugarissaarnermullu ataatsimiititaliarsuup innersuussutai kiisalu
Naalakkersuisut nunap imikkoortuini ataasiakkaani ineriartortitsinermi suleriusissamit

inatsisissatut siunnersuummut ilanngunneqarsimallutik.

Sassartitsinerit

Ataatsimiititaliamit Inerisaavik, KANUKOKA aamma IMAK inatsisissatut siunnersuutip
annertunerusumik misissuiffiginissaa tunngavigalugu sassartinnegarnissanut
aggersarneqgarsimapput.  Aggersarnegartut pingasut tamarmik qinnuiginegarsimapput
inatsisissatut  siunnersuutimmi pitsaaqutaasinnaasut  ajoqutaasinnaasullu  pillugit
nassuiaateqarnissamut  kiisalu allanik ataatsimiititaliamut sagqummiussagarusukkunik

sagqummiussagarnissamut periarfissinneqgarlutik.

Inerisaavik

Inerisaavik ataatsimut isigalugu Naalakkersuisunit inatsisissap suliarinegarnerani Inerisaavik
sulegatigisimammagu  siunnersuummut  pitsaasumik nalilitlvog. Taakkua saniatigut
Inerisaaviup KANUKOKA inatsisissap ilusilersornegarneranik suliagarnermi suliassanut
nalinginnaasunut tunngatillugu sulegatigisimavaa.

Inerisaavimmut tunngatillugu inatsisissatut siunnersuummi una taakkartornegarsimavoq:
Angusanik nalilersuisarneq

Ilinniakkat pitsaassusaannik uuttortaanermi pitsaassutsimik uuttuineq, atuartunut iliuusissatut
pilersaarutit siunnersuinerlu, nalilersuineq, alloriarnikkaartumik misilitsinnerit, nalilersuinerit
misilitsinnerillu ingerlaavartut. Ilanngullugulu Inerisaaviup suliassaraa, ilinniartitsisunut
atuartitsinermullu pilersaarutinik suliagarneq kiisalu atuarfimmi pisortat perorsaanermi

akisussaaffii pillugit suliagarneq.

Inatsisissatut siunnersuutip Inerisaavimmut kingunissai:

Suliassat tulleriiaarnerinik allanngortitsineq, uuttortaanerit annertunerit ingerlanneqgalissapput.
immikkut atuartitsinernut, efteskolertarnermut, ilitsersuinerillu  pillugit ilitsersuinerit
annertunerit.il.il.

Pitsaaqutit: Paasissutissanik atuinermi kiffaanngissusegarneq taamaalillunilu atuisunik
paarlaategategartarneg. Pitsaassutsinut tunngatillugu pitsanngorsaaqqinneq kiisalu gitiusumik
allaffeqarfiup aamma kommunit suleqgatigiinneranut ataqgatigiissaarineg. Inerisaaviup
nalilersuinernut ataavartunut alloriarnikkaarlugit misilitsinnernut kiisalu soraarummeerutinut
paasissutissanik katersuiffittut inissisimanera ilisimatusarnermi atugassanut
pingaaruteqgartutut inissisimavoq. Inernerusut immikkoortortat ataasiakkaat piginnaasatigut
inerisimaneranut, kommuninut ataasiakkaanut, kiisalu nuna tamakkerlugu inernerinegartunut
takussutissatut atorneqgarsinnaapput.

Ajoqutit:  IHinniaritsisut  pikkorissartinnegartarnerinut  aningaasanut  missingersuutinik
ilisimasagannginneq. Nunagarfinnut isorliunerusunullu tunngatillugu siunnersuinermut ilaalu
ilanngullugit, Inerisaaviup ilisimasanik katersuivittut ineriartortitsisimanngila
ilisimasagaranilu. Tassami kommunit saaffiginnittarneri illogarfinni atuarfinnut ilaatillugu

imaluunniit kommunini pilersaarusiornermut atatillugu nunagarfiit ilanngunnegartarmata.

KANOKUKA

KANUKOKA  siunnersuummut  pitsaasumik isumagarpog, tassami  siunnersuutip
piviusunngortinnissaanut aallarnisaanermi Naalakkersuisut KANUKOKA-mik
sulegategarsimammata. Taassuma saniatigut inatsisissatut siunnersuutip suliarinegarnerani
Inerisaavik sulegatiginegarsimavoq, kommuninut gitiusumillu allaffeqarfiup
pissarsissutaasumik suleqgatiginegatiginegarsimasutut isiginegarluni.

KANUKOKA  pitsaasumik isumagarfigaa, atuarfinni  nalilersuinerni  inernerusunik
katersuiffittut Inerisaaviup inissinnegarsimanerata, tamatuma kingunerissavaa, Inerivisaaviup
kommunit ataasiakkaat pisinnaasatigut gaffasissussaasa Kikkunnilluunniit
takunegarsinnaanngornissaa. Inerisaaviup katersuinerata sagqummiussuineratalu
kinguneranik kommunit ataasiakkaat siunniussimavaat, angusassatigut pisinnaasanik

gaffassarnissaanissaminnut.

KANUKOKA taakkua saniatigut imikkoortortani pisortat kiisalu atuarfinni pisortat

kissaateqarnerisigut Inerisaavik sulegatigalugu aturfimmi pisortanut naleqqussakkamik

pikkorissaanermik ineriartortitsisimavoq. Pikkorissarnerit pingasunngorlugit
immikkoortinnegarsimapput  apeqqutaalluni  atuarfiup  pisortaatut  atorfinerlaajuneq
imaluunniit piffissami sivisunerusumi atuarfiup pisortaatut atorfegarsimaneq. Kiisalu
fagchefit atuarfimmilu pisortat ukiumoortumik ataatsimiinnerinut atatillugu sammisagarluni
pikkorissartitsisogartarpoq, taakkua Inerisaavimmit KANUKOKA-millu

aaqqgissuunneqartarlutik.

IMAK

IMAK-ip ogaatigaa inatsisissaq amerlanertigut isumagatiginagu. IMAK-ip isumaa
tunngavigalugu nunat amerlasuut meeqgat atuarfianik  taamatut  nakkutilliineq
pitsaassutsimillu qulakkeerinninniarneq gqimakkiartuaaraat. Kiisalu IMAK isumagarpoq
inatsisissatut  siunnersuutip ilinniartitsisut ataasiakkaat ilinniakkaminnik piginnaasaat
pasinarsarneqgartut kiisalu atuarfimmi pisortat meeqqgat atuarfianni anguniagarinegartunik
suliassanut Kivitsisinnaanerannut pasinarsaarinertut isigigitsik. IMAK isumagarpoq
nunarsuup sinnerani ilisimanegartoq aamma ilisimatusarnerit takutikkaat meeqgat atuarfiani
angusanik  pitsaasunik  pilersitsinissamut, pasinarsaarinermik  nakkutilliinermillu

tunngaveqgavilimmik ingerlanneqgartariaganngitsut.

Siusissumik sukkasuumillu iliuusegarnermi aningaasartuutissat qulakkeernegarsimatinnagit
atuartut  pillugit  paasissutissat aamma iliuusissatut  pilersaarutit  ilikkarnissamik
qulakkkerinnissinnaanngillat.

IMAK isumagarpoq piginnaasat malillugit avitseqqusiunnaarnerup pitsaanerusumik
ilikkarnissaq  agqutissiuunnavianngikkaa  kisiannili ~ tamatuma  kingunersinnaallugu
sanngiinnerit pikkorinnerllu sumiginnagaanerat.

IMAK isumagarpog, meeqgat atuarfiani  pitsaanerpaamik  pitsaassusiliinissamut
qulakkerinninnissaq pillugu meeqgat atuarfiat tamarmi tunngaviusumillu isumaa
nalilersoqqginneqartariagartoq. IMAK  isumagarpog, atuarfitsialammi  tunngaviusoq
tamarmiusoq ilikkagagarnissamut tunngasoq, pitsaassutsip qulakkeernegarnissaanut, Kkiisalu
ilinniartitsisut ilinniaqqittarneranut tunngatillugu kukkusumik aallaaveqaluni
suliarinegarsimasoq.

IMAK-ip meeqgat atuarfiat/atuarfitsilak pillugu nalilersueqginnermut aaqqgiissutissatut

siunnersuutaa bilagitut ilanngunnegarpog.

Apeqgqutinut ataatsimiititaliap nassiussaanut Naalakkersuisup akissuteqaatai

Qulaani pinegartunut ataatsimiititaliag arlaleriarluni sassartitsereerluni
ataatsimeeqateqareerlunilu, ataatsimiititaliaq aalajangerpoq Naalakkersuisumut apeqqutinik
nassiussissalluni. Apeqquteqaatit siullertut suliarinegarsimapput ajornartorsiutaasinnaasunik

sassartitsinermi sagqummiunnegartunik tunngavegartumik.

Naalakkersuisup akissutai tunngavigalugit pasinarsaarinermik aamma ilinniartitsisut
atuarfimmilu pisortat nakkutiginegarnerulernissaannik ogaasegarneq tunngavissaganngilag.
Naalakkersuisut akipput, inatsisissatut siunnersuut akileraartarneq atugarissaarnerlu pillugit
ataatsimiititaliarsuup innersuussinera, meeqqgat inuusuttullu pillugit periusissiaq kiisalu
meeqqgat atuarfiat pillugu piffissap qitegqunnerani  nalilersuineq tunngavigalugit
suliarinegarsimasog. Tassunga tunngatillugu paasissutissat Inerisaaviup nittartagaani

saggqumminnunegarnikuupput.

Apeqgqutigineqarpoq Naalakkersuisunit IMAK sulegatiginegarsimannginnersoq. Tassunga
Naalakkersuisut  akissutegarput, inatsisissatut  siunnersuutip  tusarniutiginegarnerani
soqutigisagaqgatigiit ~ allat  assigalugit  tusarniaaffiginegarsimasut. [lanngullugulu
Kissaatiginegarsimavoq qarasaasiakkut paasissutissiisarfimmik pilersitsisogarnissaanik,
taamaalilluni massakkut Inerisaaviup mittartagaaniittunik ilisimasanillu katersuiffianiittunik

paasissutissanik sukumiisumik atuisinnaaneq angunegarniassammat.

Naalakkersuisut atuarfinnik ataasiakkaanik nakkutilliinermik  nakkutiginninnermillu
kissaategarneranut tunngasumik Kiisalu tamanik takunegarsinnanngornissaannik arlalitsigut
apeqquteqgartogarpog. IMAK tusarniaanermut akissutegarnermini allappoq paasissutissat
tamanut takunegarsinnaanngortariaganngitsut, kisiannili Naalakkersuisut isumaat malillugu,
paasissutissanik isertuussinermi suliniutissat pitsaassusaannik suliagarneq

ajornakusoornerulersinnaasoq.

Apeqquteqaatinut ilaavoq peqqussut nr. 8. 2002-meersunut sanilliullugu inatsisissatut
siunnersuut annertuumik allannguutissagarnersoq. Tassunga Naalakkersuisut
akissutegarnerminni  allappaat, = Namminersorlutik ~ Ogartussat  eqgunnegarneraniit
tungavissatut malitassat tunngavigalugit inatsisartut peqqussutit atorlugit

inatsisiliorsinnaannginerat, taamaallaalli Inatsisartut Inatsisaat atorlugit

inatsisiliorsinnaanerat. ~Tamatuma nassataraa, Naalakkersuisut inatsisartut peqqussutaata
allanngortinnissaanik siunnersuutegassagunik tunngaviusumik inatsisartut inatsisissaannik
siunnersuutegartariagarnerat, imatut ogaatigalugu, pegqussuttaasimasoq
inatsisinngortinneqgarluni. Tamanna piffissap giteqqunnerani nalilersuinermik, akileraartarneq
atugarissaarnerlu pillugit ataatsimiititaliarsuup innersuussinera, kiisalu meeqgat inuusuttullu
pillugit periusissaq tunngavigalugit pingaarnertut inatsisissatut Inatsisartut inatsisissaannik

siunnersuutegarnermik aallaavegarpog.

IMAK-imit Alloriarnerit atorunnaarsinnegarnissannik Kkissaategarnermut tunngatillugu,
Naalakeersuisut akissutegarput, tamanna piffissap giteqqunnerani nalilersuinermut atatillugu
Kisaatiginegarsimasut aallaavigalugit imminnut atagatigiinngitsoq.

(Nalaakkersuisut ataatsimiititaliamut akissutegaataat bilagitut ilanngunnegarpoq)

Siunnersuutip ataatsimiititaliamit suliarinegarnera

Siunnersuutip aningaasatigut kingunissai
Allassimavoq siunnersuut allaffissornermi aningaasatigullu pisortanut kinguegarnissaa

naatsorsuutigineganngitsoq. Naalakkersuisut meeqgat atuarfiat pillugu inatsisissatut
siunersuutaanni tunaartat tamarmik sulinermi ingerlannegareerput, taamaattumillu kommuniit
pilersaarutaat ~ malillugit  meeqgat  atuarfiani  siunertarinegartuni  suliassaanilu
aningaasartuutissanut ilanngunneqareersimallutik. Tunngaviatigut
atuutilersinnegarnissaanullu ~ Akileraartarnermut  Atugarissaarnermullu  Suleqgatigiissitap
isumaliutissiissutaanik, Inerisaaviup meeqqat atuarfiannik aaqgissuusseqqinneq pillugu 2010-
mi  piffissap  giteqqunnerani  nalilersuineranit aamma nunap  immikkoortuani
ineriartortitsinissamut periusissiaq pillugu Naalakkersuisut nassuiaataannik
malitseqartitsigami kommuninut inuusutissarsiornermullu aningaasatigut

kingunegassanngilag.

Taamatuttaarlu inatsisissatut siunnersuut inuussutissarsionermut allaffissornermi

aningaasatigulluunniit kingunegartussatut naatsorsuutigineganngilag.

11

EM2012/94
J.nr. 01.25.01/EM12-LABU-94



2. november 2012 UKA2012/94

Ataatsimiititaliap inassuteqaatai

Ataatsimiititaliami amerlanerussutegartut ukuninngaannerssut Inuit Atagatigiit aamma
Demokraatit inassutigaa.

Amerlanerussuteqartut  allannguutissatut siunnersuuteqaratik, malunginiarpaat kommunit
sulisitisuusut Inerisaaviullu siunnersuut Kissaatimittut naammassineqarmat tamakkiisumik
tapersersoraat.

Aappassaanerinnissap  tungaanut  ataatsimiititaliaq ~ annertuumik illuatungeriinni
Isumagatigiinngissutaasoq pillugu napeqatigiissutaasinnaasunik suliagarsimavoq.
Isumagatigiinngissutaasormi tunngavegarmat IMAK tusarniaanermi suliallu ingerlannerani
akuutinneganngitsutut misigisimanera, illuatungiliuttut tapersersorlugu qulaajangassanik
annertuunik  suliagarusummata.  Tamannalu  amerlanerussutegartut ~ soqutingalugu
pegataaffigivaat, tassa IMAK-imik arlaleriarlutik naapitsisarnermikkut.

Ataatsimiititaliallu ilisimavaa IMAK aamma nammineerluni partiit siuttuinik partiilu
ogaaseqartartuinik ilinniartsitsunillu IMAK-ip  ataatsimiittarfiani aggersaallutik
siunnersuummut oqalliseqarsimasut. Taamatullu suliagarsimaneq amerlanerussuteqartut tamat
ogartussaanerannik pingaartitsinertut isingaat, ogallisimanerlu qularutiginagu illuatungeriinnit
tamanit pissarsiagarfiulluarsimasoq.

Maluginiarparputtaaq tusarniaanermi periutit naliginnaasut naalakkersuisunit
sanegqunnegarsimanngitsut, peqqussutip nutaamik inatsisinngortinnerani
naalakkersuisooqatigiit ullumikkut atuarfiup ingerlannegarnerani nukittorsaagginnissamik
anguniangaata periarfissinnegarneratut isiginegartariagartoq.

Malunginiarparputtaaq Inatsississaqg nutaatut aningaasartuutaanngitsumik anguniakkanut
periarfissiimmat.

IMuatungiliuttunilli  kissatiginegartoq nutaamik inatsisiliornikkut atuarfinni  nutaamik
periusissiornissag, matumani isumagataaffiginngilarput. Pegqussut atuutilerneraniik ukiut
qulit ingerlareernerata inerneri takoqgaartinnagit, pegqusummillu suliagarnerup nalaani
suleqgatigiinnit isumagatigiissutiginegartoq tassa ukiut 20-it ingerlanerini malunniutit atsaat
ersarissiartornissaat naatsorsuutaasimasoq tutsuiginartutut isigigatsigu.

Mannalu inatsissaq iliniartitsisunik qulaniik aqutsiniarnermik anguniagaganngitsoq,
illuatungaanilli  kommunit ilinniartitsisullu peqatigalugit inerisaajuarnissamik inatsimmi
periarfissiisogartoq taperserparput.

Amerlanerussutegartut inatsissaq tamakkiisumik taperserlugu akuersilluta taaseqataassaagut.

Ataatsimiititaliami ikinnerussuteqartut Siumut Atassullu inassutigaat.

Anguniakkat pingaarnersariuarliuk atuartut atuarnermik Kkisitsinermik allassinnaanermik
ilinniagagalernissamullu akisussaaffimmik tigumminnissinnaanermik ilikkagagarsimallutik
atuarfimmit anillakaattarnissaat annertunerpaatigut angorusussallugu sulineq,
gitiutillugit suliassamik kivitsisussat ikorfartorlugit nukittorsarlugillu minnerunngitsumik
tatigegatigiittummik anersaagartumik siunnerfimmut anguniagagagatigiittumik periusegarluni
ingerlanissag.

[linniartitsisut misilittagaat, ilikkarfiusussamik alloriarnissamut siunnersuutaat,
ilinniartitsiniarnerminni aporfiisa ikilisarniarnerini agqutissiuussinissaq suliassaali salliusoq.

Maannakkut Meeqgqat Atuarfiat pillugu inatsissap suliarinegarnerani suliag aallartinneraniit
ilinniartitsisut kattuffiat, IMAK, tassalu suliassamik kivitsisussat ilusilersuinermi aammalu
isummernermi  Naalakkersuisunit pegataatsisimannginnerup  kinguneraa ajoraluartumik
inatsisissamut  katersuuttogarani  avissaartuutsitsineq aqqutissiuunnegarpod.  Siumumit
Atassumiillu isumarpugut naapertorlugu meeqqat atuarfiat tassaasussaavoq ilikkarfiunissamik
gitiusoq maannakkulli inatsisissap aqqutissiuussissutissaa tassaavoq ilinniartitsisunik
aammalu atuarfimmut ingerlatsisut minnerunngitsumillu atuartuutitsinnut
annerusumik ilikkagagarfiunissaanik siunertagarani illuatungaagulli nakkutilliineq
annertooq egqunniarnegarpoq tamannalu Siumup Atassutillu inuiagatigiinni atuartuutitsinnut
aammalu atuarfiit agunnegarneranut isumaanut aammalu politikkianut akerliulluinnarpoq,
taamaammallu inatsisissap taama isikkogarnera aammalu Kkingunissaasa atuarfinnut
annerusumik tatiginninnermik nassataganngitsoq taperserniarnagu akerliulluta
aappassaanerinninnermut taasissaagut.

Taamatut ogaaseqarluni isumaliutissiissummilu allassimasunut paasinnilluni ataatsimiititaliap
siunnersuut aappassaanniigassanngortippaa.

Hans Aronsen (I1A)

siulittaasoq
Jorgen-Ole Nyboe Nielsen Harald Bianco (1A)
(D)
Siuittaasup tullia
Ruth Heilmann (S) Alega Hammond (S)

14

EM2012/94
J.nr. 01.25.01/EM12-LABU-94



